
Қазағымның әліпбиі-айбары
Ауысыпты бірнеше рет сайланып
"Жаңа емле" деп Ахаңым ұсынған
Әліпбиім әліпбидің қаймағы!

Төте жазу деп атаған тағы да
Бұл әліпби қазағымның бағына
Ең қажетті, ең тиімді жол болды 
Білім көзін ашу үшін тағы да

Сауатсыз боп қалмасын деп ұрпағы
Біліміне талай уақыт құртады
Болашағы үшін қазақ елінің
Арнап кетті мысалы мен жыр тағы

Әліпбиім ұсынылып талайға
Ұлттық таңба болу керек қалайда
Шыбын жаны шырылдап кеп Ахаңның
Әліпбиді ұсынды осы орайда

Сауатына ұрпағының алаңдап
Сауатты боп өсу үшін бар аумақ
Таңба, ретін, санын бәрін жан-жақты
Қарастырды Ахаң сол кез алаулап

Мақаламен ұсынылып еліне
Қап қоймады елі үшін еріне
Сан еңбектің жемісі осы шығар-ау
Еске аламыз әлі күнге егіле

Бір жылдары әліпбиім алынып
Сауат ашу орын басып, қағылып
Қалды ұрпақ сәл абдырап, алаңдап
Сауат ашу сауатсыз боп жалығып... 

Жаңа жоба әліппені қайтарды
Әліппемен әнін бәрі айта алды
Ахаң да бір аунап тұрған шығар-ау
Сауатты боп балам шықты байқалды

Әліппеміз әсем кітап дегей шын
Әліппемнің таралымы кеңейсін
Ахаң туған қазағымның жерінде
Тағы Ахаңды туар ана көбейсін

Жүз елу жыл мерейтойы Ахаңның
Елде түрлі дүбірлі той аталды
Елі үшін сан мұраны қалдырған
Сан ұрпағы есте ұстасын Ахаңды!
